
GOUVENE CUOMO ANONSE APSEPTASYON GWO BANK LETA POU ELIMINE FRE SOU KLIYAN APRE
SIKLON SANDY

Gouvene Andrew M. Cuomo te anonse jodi a plizye gwo bank leta te asepte pou elimine yon kantite fre
ak penalite kom yon repons fasa enpak Siklon Sandy sou kliyan. Bank leta ki pral elimine fre yo se M&T
Bank, Apple Savings, Dime Savings Bank of Williamsburgh, Emigrant Savings Bank ak New York
Community Bank.

“Plizyé milye Nouyoke te gen lavi yo boulvése akoz tanpeét la — ak tou obligasyon finansye abityel yo ak
aktivite yo,” te deklare Gouvéne Cuomo. “Kom konsekans, kek moun ka an reta sou peman ouben blije
peye lot fré ak penallite banke. Pa egzanp, yo gen dwa pa kapab evite fre ATM si yo pa kapab jwenn yon
ATM kap mache nan bank pesoneél pa yo. Pou ede Nouyoke yo,gwo bank leta te dako pou elimine fré ak
penalite pou pemet kliyan pa genyen depans adisyonél sa a. Mwen mande tout bank federal ouben leta
ki poko elimine fré yo pou fé sa.”

Benjamin M. Lawsky, Sipe-entandan Seévis Finans, te di konsa, “Anpil bank leta se bank kominote ki gen
lyen etwat ak zonn yap desevi yo, kidonk nou pa sezi wé anpil ladan yo genyen volonte pou ede kliyan ak
biznis lokal nan move moman sa a. Se yon regleman m espere bank nou yo pral swiv.”

Detay ka chanje soti nan yon bank ale nan yon lot epi kliyan dwe kontakte bank pésonel yo pou detay
spesifik. Anjeneral, bank te dako pou elimine tanporéman fré ak penalite sa yo omwen jiska 25 novanm,
epi nan kek ka pi lontan :

e Fré ATM

e Fré pou peman anreta

e Penalite pou chek ki tounen pou mank fon

e Fre pou pwoteksyon transfe a dekouve

e enalite pou retre antisipe nan epay nan sikonstans kliyan an te pwouve li te bezwen lajan apre
yon katastwof.

Sipe-entandan Lawsky te mande bank yo tou pou travay ak depozan ak moun ki prete lajan yo epi kite
afekte nan katastwof la. Bank dwe konsidere fé yon reevalyasyon bezwen kominote yo pou kredi epi
ede kominote yo satisfé bezwen sila yo atrave patisipasyon yo nan bon kalite pre. Yo dwe konsidere tou
yon restriktirasyon pridan obligasyon dét moun ki dwe a, atrave yon chanjman ouben ajisteman
kondisyon peman yo.

“Bank lokal ak sevis rekouvreman ipoték kapab jwe yon wol enpotan nan ede kominote yo remete yo
sou pye, menm jan yo te jwe yon wol enpotan nan devlopman yo anvan siklon lan,” te deklare Sipe-
entandan Lawsky.

Enstitisyon finansye kap chéche konsey adisyonél pou ede kliyan ki viktim Siklon Sandy dwe kontakte
biwo Department’s Albany nan 518-473-6160.

